
Svi dolaze na Raport

Iz MUP-a HNK tvrde: Kalajdžić nije imao

Ranije protiv njega podignuta optužnica zbog prijetnji bivšoj djevojci

Foto: Fena

Mostar je potresla nova tragedija nakon što je u nedjelju navečer ubijena 22-
godišnja Aldina Jahić iz Kalesije. Osumnjičeni za ubistvo je Anis Kalajdžić (1992),
nogometni sudija iz Mostara i sin bivše legende FK Velež Avde Kalajdžića.

Kako je MUP HNK upravo potvrdio na vanrednoj press konferenciji, Kalajdžić nije
posjedovao dozvolu za vatreno oružje.

Prema njihovim riječima, pištolj kojim je počinio ubistvo bio je ilegalno nabavljen.

Kalajdžić ranije prijavljivan – ali prijave nisu rezultirale
nadzorom
Zvanično je potvrđeno da je u januaru ove godine Kalajdžića prijavila njegova
bivša djevojka zbog prijetnji i ugrožavanja sigurnosti.

Iz policije navode da je „bio prijavljivan ranije i od strane druge ženske osobe“, i
ranije je objavljeno da je protiv Kalajdžića tokom ove godine podignuta optužnica
zbog ugrožavanja sigurnosti.

Ipak, uprkos ovim prijavama i optužnici, Kalajdžić nije bio pod posebnim mjerama
nadzora.

Ovo otvara ključno pitanje:

Kako je osoba koja je već bila prijavljivana zbog prijetnji ženama mogla
nesmetano hodati slobodno, bez ikakvog nadzora ili mjera zaštite prema žrtvama?

Ubistvo koje je potreslo BiH
Prema riječima tužiteljice HNK Vesne Pranjić, Aldina Jahić je mjesecima primala
prijeteće poruke od Kalajdžića, ali ga nije prijavljivala.

U nedjelju navečer, nakon verbalnog i �zičkog sukoba, Aldina je pokušala pobjeći i
skloniti se u ugostiteljski objekat kod Željezničke stanice. Međutim, napadač ju je
sustigao i usmrtio u toaletu restorana.

Policija je brzo reagovala i uhapsila osumnjičenog.

